
Ref/Secretaría Xeral/Juan Manuel Salguero del Valle

ACTA SESIÓN PLENO EXTRAORDINARIO

28 DE MAIO DE 2026

No Salón de Actos do Auditorio Municipal (por mor das obras de rehabilitación  que se levan a cabo na 
Casa Consistorial de Ribeira), sendo as  vinte horas do xoves 28 de maio de 2026 (previamente efectuada 
a convocatoria pola Sra. Alcaldesa Dna María José Sampedro Fernández o 25-05-2026) reuníronse en 
primeira convocatoria e baixo a presidencia da Sra. Alcaldesa-Presidenta os membros do Pleno enumerados 
a continuación según o previsto no artigo 46.2 a) da Lei 7/85, de 2 de abril, reguladora das bases do réxime 
local, coa fín de celebrar pleno ordinario. 

A celebración do pleno adopta a modalidade de “presencial” según Decreto de Alcaldía de data 25 de 
maio de 2026  

Partido Popular (PP)
1.-María José Sampedro Fernández
2.-Ana Isabel Barreiro Rego
3.-Alejandro Vidal Álvarez 
4.-Manuel Emilio Pérez Outeiral
5.-Manuel Vicente Reiriz Bretal, excusa a súa ausencia
6.-Victor Reiriz Lampón
7.-Ramón José Doval Sampedro, conexión telemática
8.-Carmen Pérez Gómez.

  9.-Eladio Muñiz Muñiz 
 10.-Juana María Brión Santamaría

Bloque Nacionalista Galego (B.N.G)
1.-Luis Antonio Pérez Barral
2.-María Cruz Rivadulla Márquez 
3.-Genoveva María Betanzos Fernández
4.-Antia Alberte Maneiro
5.-Xabier Vidal Peón 

Partido Barbanza Independiente (PBBI)
1.-Vicente Mariño de Bricio, 
2.-Maria Herminia Pouso Maneiro

  3.-Fernando Abraldes Pérez

Partido dos Socialistas de Galicia-Psoe (Ps de G-Psoe)
1.-Francisco Suárez-Puerta Colomer

Concelleiros/as non adscritos/as
1.-Juan Luis Furones Ramos.
2.-Tania Redondo Fernández

A Corporación está asistida polo Sr. Secretario deste Concello, D. Juan Manuel Salguero del Valle, que 
dá fe do acto, e polo Sr. Interventor do mesmo. D. Pablo Bao Castro. 

ORDE DO DÍA

1.-APROBACIÓN ACTA SESIÓN ORDINARIA 25 DE MAIO DE 2026

Preséntase para aprobación esta acta:

-Acta do Pleno ordinario celebrado o 25 de maio de 2026.

En cumprimento do disposto no artigo 91.1 do Real Decreto 2568/86, de 28 de novembro, polo que se 
aproba o Regulamento de Organización, Funcionamento e Réxime Xurídico das Entidades Locais (ROF), 
e o artigo 109 do Regulamento Orgánico da Cidade de Ribeira, a Sra. alcaldesa-presidenta pregunta ós/ás 
Sres./as concelleiros/as se teñen que formular algunha observación a acta correspondente á sesión 
ordinaria do día 25 de maio de 2026.

Sen máis observacións, e sen votación expresa.

A Sra. alcaldesa-presidenta (grupo m. PP) dí que se aproba por asentimento dos membros presentes esta 
acta do pleno:

-Acta do Pleno da sesión ordinaria celebrada o 25 de maio de 2026.

2.- APROBACIÓN DA SEGUNDA FASE DO PLAN PROVINCIAL DE COOPERACIÓN 
ÁS OBRAS E SERVIZOS DE COMPETENCIA MUNICIPAL ADICIONAL 2/2026

Dase conta ao Pleno da Corporación dun ditame da Comisión Informativa de Facenda, Economía, 
Patrimonio e Especial de Contas de data 25 de maio de 2026 dunha proposta da Sra. Alcaldesa-
presidenta de data 21 de maio de 2026 e que é do seguinte tenor literal:

1.- “Participar na segunda fase do Plan provincial de cooperación ás obras e servizos de competencia municipal (Plan 
único de concellos) “POS+ADICIONAL 2/2026” da Deputación Provincial da Coruña, cuxas Bases se coñecen e aceptan 
na súa totalidade, e solicitar a aplicación da achega provincial asignada aos obxectos que se indican a continuación:

A ) Financiamento de gastos correntes: (Só cando proceda)

Gastos correntes Deputación

Achega provincial aplicada ao financiamento de gastos correntes devengados no 2026, distintos dos solicitados, de ser o 
caso, no POS+ 2026 base ou POS+Adicional 3/2026

782.158,87€

B ) Financiamento de investimentos financeiramente sostibles non solicitados na 1ª fase do POS+ Adicional 2/2026:

Financiamento dos investimentos

Concello
Investimentos financeiramente sostibles SI 
incluídos no Plan Complementario ao 
POS+2026 e NON solicitados na 1ª fase do 
POS+Adicional 2/2026

Deputación Achega 
municipal

IVE  
soportado 
deducible

Total concello
Orzamento total

TOTAL

Investimentos financeiramente Financiamento dos investimentos

Concellosostibles novos NON incluídos no Plan 
Complementario ao POS+2026

Deputación Achega 
municipal

IVE  soportado 
deducible
(só cando sexa 
deducible nos 
abastecem. auga 
potable )

Total concello
Orzamento total

TOTAL

Aprobar os proxectos das obras ou os pregos das subministracións que non estaban incluídos no Plan Complementario 
ao POS+2026 e que se relacionan nesta táboa.

C) Resumo de financiamento:

Concello

POS+ADICIONAL 2/2026

2ª FASE
Deputación Concello

IVE
soportado 
deducible

Total 
concello

OrzamentoTotal

Gastos correntes do 2026 distintos dos solicitados no 
Plan Base (Só cando proceda)

782.158,87€ 782.158,87€

Investimentos incluídos no Plan Complementario ao 
POS+ 2026 non solicitados na 1ª fase do POS+Adicional 
2/2026

0 0 0 0 0

Investimentos novos non incluídos no Plan 
Complementario ao POS+2026

0 0 0 0 0

TOTAL
782.158,87€ 0 0 0 782.158,87€

2.- Declarar que o concello ten a dispoñibilidade dos terreos, augas e servidumes para a execución dos 
investimentos, e que ten resolto todo o relacionado coas concesións e autorizacións administrativas que 
legalmente sexan necesarias.

3.- Comprometerse o concello a incluír no orzamento municipal os fondos necesarios para facer fronte á achega 
municipal aos investimentos incluídos neste Plan se a houbera, procedentes dos propios recursos presupostarios 
ordinarios do concello ou de ingresos procedentes de operacións de crédito con entidades financeiras.

4.- Solicitar da Deputación Provincial da Coruña a delegación neste concello da contratación e execución das 
obras ou subministracións incluídas no Plan, que se entenderá aceptada coa participación do concello no Plan.

5.- Declarar que o concello non solicitou nin percibiu ningunha subvención doutras Administracións públicas 
para o financiamento das distintas actuacións incluídas neste Plan.  

6.- Autorizase á Deputación Provincial da Coruña a obter as certificacións da Axencia Estatal de Administración 
Tributaria e da Tesourería da Seguridade Social nas que se acredite que o concello está ao corrente nas súas 
obrigas tributarias e coa Seguridade Social.

7.- Facultar expresamente á Alcaldía para todo o relacionado coa tramitación e xestión do presente acordo e o 
correspondente expediente.”

Enterados/as os/as Sres/as concelleiros/as do contido do ditame, rematadas as intervencións nos termos que 
obran no arquivo audiovisual que incorpórase á presente acta como parte integrante da mesma en 
cumprimento do disposto no DECRETO 24/2018, DE 15 DE FEBREIRO, DA VICEPRESIDENCIA E 
CONSELLERÍA DE PRESIDENCIA, ADMINISTRACIÓNS PÚBLICAS E XUSTIZA, SOBRE OS 
LIBROS DE ACTAS E RESOLUCIÓNS DAS ENTIDADES LOCAIS GALEGAS, sómetese a votación 
o ditame da Facenda, Economía, Patrimonio e Especial de Contas de data 25 de maio de 2026, co 
seguinte resultado:

-VOTOS A FAVOR:     13 (12 PP, 1 CONCELLEIRA NON ADSCRITA)

-VOTOS EN CONTRA:  7 ( 5 BNG, 1 PS DE G-PSOE, 1 CONCELLEIRO NON ADSCRITO) 

-ABSTENCIÓNS:          0    

Polo que o Pleno da Corporación acorda por maioría absoluta dos seus membros aprobalo ditame 
transcrito da Comisión Informativa de Facenda, Economía, Patrimonio e Especial de Contas de data 
25 de maio de 2026, sobre APROBACIÓN DA SEGUNDA FASE DO PLAN PROVINCIAL DE 
COOPERACIÓN ÁS OBRAS E SERVIZOS DE COMPETENCIA MUNICIPAL ADICIONAL 
2/2026, e, en consecuencia, acorda:

PRIMEIRO:-“Participar na segunda fase do Plan provincial de cooperación ás obras e servizos de 
competencia municipal (Plan único de concellos) “POS+ADICIONAL 2/2026” da Deputación Provincial da 
Coruña, cuxas Bases se coñecen e aceptan na súa totalidade, e solicitar a aplicación da achega provincial 
asignada aos obxectos que se indican a continuación:

A ) Financiamento de gastos correntes: (Só cando proceda)

Gastos correntes Deputación

Achega provincial aplicada ao financiamento de gastos correntes devengados no 2026, distintos dos solicitados, de ser o 
caso, no POS+ 2026 base ou POS+Adicional 3/2026

782.158,87€

B ) Financiamento de investimentos financeiramente sostibles non solicitados na 1ª fase do POS+ Adicional 2/2026:

Financiamento dos investimentos

Concello
Investimentos financeiramente sostibles SI 
incluídos no Plan Complementario ao 
POS+2026 e NON solicitados na 1ª fase do 
POS+Adicional 2/2026

Deputación Achega 
municipal

IVE  
soportado 
deducible

Total concello
Orzamento total

TOTAL

Financiamento dos investimentosInvestimentos financeiramente 
sostibles novos NON incluídos no Plan Deputación Concello Orzamento total

Complementario ao POS+2026

Achega 
municipal

IVE  soportado 
deducible
(só cando sexa 
deducible nos 
abastecem. auga 
potable )

Total concello

TOTAL

Aprobar os proxectos das obras ou os pregos das subministracións que non estaban incluídos no Plan 
Complementario ao POS+2026 e que se relacionan nesta táboa.

C) Resumo de financiamento:

Concello

POS+ADICIONAL 2/2026

2ª FASE
Deputación Concello

IVE
soportado 
deducible

Total 
concello

OrzamentoTotal

Gastos correntes do 2026 distintos dos solicitados no 
Plan Base (Só cando proceda)

782.158,87€ 782.158,87€

Investimentos incluídos no Plan Complementario ao 
POS+ 2026 non solicitados na 1ª fase do POS+Adicional 
2/2026

0 0 0 0 0

Investimentos novos non incluídos no Plan 
Complementario ao POS+2026

0 0 0 0 0

TOTAL
782.158,87€ 0 0 0 782.158,87€

SEGUNDO:- Declarar que o concello ten a dispoñibilidade dos terreos, augas e servidumes para a 
execución dos investimentos, e que ten resolto todo o relacionado coas concesións e autorizacións 
administrativas que legalmente sexan necesarias.

TERCEIRO:- Comprometerse o concello a incluír no orzamento municipal os fondos necesarios para 
facer fronte á achega municipal aos investimentos incluídos neste Plan se a houbera, procedentes dos 
propios recursos presupostarios ordinarios do concello ou de ingresos procedentes de operacións de 
crédito con entidades financeiras.

CUARTO:- Solicitar da Deputación Provincial da Coruña a delegación neste concello da 
contratación e execución das obras ou subministracións incluídas no Plan, que se entenderá aceptada 
coa participación do concello no Plan.

QUINTO:- Declarar que o concello non solicitou nin percibiu ningunha subvención doutras 
Administracións públicas para o financiamento das distintas actuacións incluídas neste Plan.  

SEXTO:- Autorizase á Deputación Provincial da Coruña a obter as certificacións da Axencia Estatal 

de Administración Tributaria e da Tesourería da Seguridade Social nas que se acredite que o concello 
está ao corrente nas súas obrigas tributarias e coa Seguridade Social.

SÉTIMO:- Facultar expresamente á Alcaldía para todo o relacionado coa tramitación e xestión do 
presente acordo e o correspondente expediente.”

3.- APROBACIÓN DO LÍMITE DE GASTO NON FINANCEIRO DO ORZAMENTO 
2026.

Dase conta ao Pleno da Corporación dun ditame da Comisión Informativa de Facenda, Economía, 
Patrimonio e Especial de Contas de data 25 de maio de 2026 dunha proposta da Sra. Alcaldesa-
presidenta de data 21 de maio de 2026 e que é do seguinte tenor literal:

“Visto que o artigo 30 da Lei Orgánica 2/2012, de 27 de abril, de Estabilidade Orzamentaria e Sustentabilidade 
Financeira, establece que as Corporacións Locais aprobarán, no seu ámbito, un límite máximo de gasto non 
financeiro, coherente co obxectivo de estabilidade orzamentaria e a regra de gasto, que marcará o teito de asignación 
de recursos dos seus Orzamentos.

Visto o proxecto de Orzamentos do Concello de Ribeira para o ano 2026.

Visto o informe de Intervención, que afirma que ditos orzamentos cumpren o obxectivo de estabilidade orzamentaria 
e a regra de gasto.

Visto que o importe máximo de gasto non financeiro coherente co obxectivo de estabilidade orzamentaria é de 
33.779.856,01 euros e que o importe máximo de gasto non financeiro coherente co obxectivo de regra de gasto é de 
33.400.615,53 euros,

Esta Alcaldía propón ao Pleno do Concello de Ribeira o seguinte:

PRIMEIRO.- Establecer como límite máximo de gasto non financeiro nos Orzamentos iniciais para 2025 a cantidade 
de 33.400.615,53 euros2. 

Enterados/as os/as Sres/as concelleiros/as do contido do ditame, rematadas as intervencións nos termos que 
obran no arquivo audiovisual que incorpórase á presente acta como parte integrante da mesma en 
cumprimento do disposto no DECRETO 24/2018, DE 15 DE FEBREIRO, DA VICEPRESIDENCIA E 
CONSELLERÍA DE PRESIDENCIA, ADMINISTRACIÓNS PÚBLICAS E XUSTIZA, SOBRE OS 
LIBROS DE ACTAS E RESOLUCIÓNS DAS ENTIDADES LOCAIS GALEGAS, sómetese a votación 
o ditame da Facenda, Economía, Patrimonio e Especial de Contas de data 25 de maio de 2026, co 
seguinte resultado:

-VOTOS A FAVOR:     12 PP

-VOTOS EN CONTRA:  7 ( 5 BNG, 1 PS DE G-PSOE, 1 CONCELLEIRO NON ADSCRITO) 

-ABSTENCIÓNS:          1 CONCELLEIRA NON ADSCRITA    

Polo que o Pleno da Corporación acorda por maioría absoluta membros aprobalo ditame transcrito da 
Comisión Informativa de Facenda, Economía, Patrimonio e Especial de Contas de data 25 de maio de 
2026, sobre APROBACIÓN DO LÍMITE DE GASTO NON FINANCEIRO DO ORZAMENTO 2026, 
e, en consecuencia ,acorda

ÚNICO:-Establecer como límite máximo de gasto non financeiro nos Orzamentos iniciais para 2025 a 
cantidade de 33.400.615,53 euros.

4.-APROBACIÓN INICIAL, SE PROCEDE, ORZAMENTOS MUNICIPAIS 2026. 
ADOPCIÓN DOS ACORDOS QUE PROCEDAN.

Dase conta ao Pleno da Corporación dun ditame da Comisión Informativa de Facenda, Economía, 
Patrimonio e Especial de Contas de data 25 de maio de 2026 dunha proposta da Sra. Alcaldesa-
presidenta de data 21 de maio de 2026 e que é do seguinte tenor literal:

“O Goberno que represento, con apenas nove meses no goberno, foi quen de elaborar e presentar ante o Pleno da 
Corporación do Excmo. Concello de Ribeira o Proxecto de Orzamentos Municipais para o exercicio 2026.  Fixémolo 
no exercicio 2025, con apenas 30 días de mandato, e volvémolo a facer agora, por unha razón única e esencial: porque 
entendemos que cumprir é un acto de responsabilidade.

Os orzamentos municipais son a ferramenta máis importante dun concello porque determinan que se pode facer, con 
que recursos e en que prazos. Sen orzamentos aprobados, un concello queda practicamente paralizado.

A presente Memoria, elaborada de acordo cos artigos 168.1.a) do RDL 2/2004 polo que se aproba o Texto Refundido 
da Lei Reguladora das Facendas Locais, e 18.1.a) do Real Decreto 500/1990, de 20 de abril, pretende explicar o 
contido do Orzamento Municipal para o exercicio 2026 que se somete á consideración do Pleno da Corporación, así 
como as principais modificacións que presenta respecto ao do exercicio anterior.

A elaboración do Orzamento Municipal constitúe un dos actos de goberno máis transcendentes do exercicio, e a través 
do cal se trata de presupostar de xeito prudente os ingresos que van permitir atender o gasto corrente necesario para 
garantir o funcionamento operativo dos servizos, destinando o excedente resultante ao investimento.

Basicamente, indicar que a través do sinalado Orzamento a intención deste Goberno é equilibrar as contas do Concello 
en harmonía con Plan de Económico Financeiro (PEF),  cumprindo cos obxectivos de estabilidade, regra de gasto e 
endebedamento, tratando de ser, en termos xerais, prudentes á hora de presupostar os ingresos, e levando a cabo todos 
aqueles gastos que permiten manter a estrutura organizativa do noso Concello, pero, sobre todo, tratando de dar 
resposta ás demandas e necesidades da veciñanza de todas as parroquias de Ribeira.

ORZAMENTO EXPANSIVO

O Orzamento xeral do Concello para o ano 2026 ascende a 34.058.224,28 euros, e experimenta un moi importante 
incremento en termos globais, ascendendo o mesmo a un 14,46%, o que veñen a ser máis de 4,3 millóns a maiores que 
no ano 2025.

Agora ben, dito incremento podemos pensar, a priori, que responde á consecución dos fondos FEDER, sen embargo, 
si facemos unha comparativa homoxénea sen ter en conta tales fondos, o orzamento incrementaríase un 6,64%, que 
serían máis de 2 millóns de euros a maiores, grazas aos convenios e axudas que este equipo de Goberno foi quen de 
xestionar para todos os ribeirenses.

Este orzamento expansivo, permitirá maiores investimentos, maior benestar, maiores cotas de emprego e maior 
sustentabilidade, permitindo unha redución da pegada de carbono e converxer cos obxectivos de desenvolvemento 
sostible da Axenda Urbana de RIBEIRA ATLÁNTICA.

Dito o anterior, debemos considerar a importancia que atesoura a Axenda Urbana para Ribeira: un documento 
estratéxico que o Concello xunto coa participación cidadá elaborou, e aprobou a no ano 2022, e no que se enumeran 
as actuacións prioritarias que demanda a veciñanza. Grazas a esa guía e á planificación que proxecta puidéronse 
acadar axudas e subvencións coas que levar a cabo os seguintes investimentos:

Investimento Subvención Data da 
consecución

1. Rehabilitación da Casa Consistorial PIREP - PRTR ano 2022

2. Rehabilitación do Conservatorio de Aguiño PIREP - PRTR ano 2022

3. Remodelación do fronte marítimo da Praia dos Mosqueiros e Fonte Seca PSTD - PRTR ano 2022

4. Remodelación do fronte marítimo da Praia da Ameixida PSTD - PRTR ano 2022

5. Rehabilitación da Fábrica de Salgadura de Punta Castro (Castiñeiras) PSTD - PRTR ano 2022

6. Rehabilitación da Fábrica de Salgadura e secadoiro de polbo na Praia da 
Area Secada

PSTD - PRTR ano 2022

7. Remodelación do fronte marítimo do Paseo das Carolinas e accesibilidade 
á Praia de Coroso

PSTD - PRTR ano 2022

8. Construción de beirarrúas na estrada do Faro de Corrubedo PSTD - PRTR ano 2022

9. Rehabilitación do Lavadoiro de Penisqueira PSTD - PRTR ano 2022

10. Dotación de iluminación eficiente ao Parque Periurbano e sendeiros PSTD - PRTR ano 2022

11. Dotación de nova sinalización turística das parroquias e municipio PSTD - PRTR ano 2022

12. Plataforma turística e de servizos intelixentes PSTD - PRTR ano 2022

13. Dotación de nova maquinaria intelixente para o control de entrada e saída 
de vehículos no aparcadoiro do Centenario

FACZT - PRTR ano 2022

14. Dotación de Smart Lockers para o Mercado Municipal FACZT - PRTR ano 2022

C
S

V
: 

07
E

A
00

1C
23

F
E

00
T

9D
8L

2Y
9I

7L
6

La autenticidad de este documento

se puede comprobar con el código

07EA001C23FE00T9D8L2Y9I7L6

en la Sede Electrónica de la Entidad

FIRMANTE - FECHA
JUAN MANUEL SALGUERO DEL VALLE-SECRETARIO GENERAL  -  30/06/2026

CN=SELLO AEAD,2.5.4.97=VATES-Q2802923I,O=MINISTERIO DE TRANSFORMACION DIGITAL Y
FUNCION PUBLICA,L=Madrid,C=ES  -  30/06/2026 13:05:00

DOCUMENTO: 20261844222

Fecha: 30/06/2026

Hora: 13:04



Acta Pleno Extraordinario 28 de novembro de 2025                                                9

15. Dotación de planta fotovoltaica e nova iluminación Led no Mercado 
Municipal

FACZT - PRTR ano 2022

16. Dotación de aseos ecoeficientes FACZT - PRTR ano 2022

17. Dotación de planta fotovoltaica para autoconsumo no novo Auditorio de 
Ribeira

INEGA/IDAE ano 2022

18. Dotación de planta fotovoltaica para autoconsumo no Complexo 
Deportivo da Fieiteira

INEGA/IDAE ano 2022

19. Dotación de planta fotovoltaica para autoconsumo no edificio da UCA INEGA/IDAE ano 2022

20. Dotación de planta fotovoltaica para autoconsumo no edificio da Policía 
Local

INEGA/IDAE ano 2022

21. Dotación de planta fotovoltaica para autoconsumo no Centro de Raqueta 
de Coroso

INEGA/IDAE ano 2022

22. Dotación de planta fotovoltaica para autoconsumo no Conservatorio 
Municipal

INEGA/IDAE ano 2022

23. Dotación de planta fotovoltaica para autoconsumo no inmoble da oficina 
da OMIC e Turismo

INEGA/IDAE ano 2022

24. Remodelación e humanización da Rúa Mendiño FACZT - PRTR ano 2022

25. Remodelación e humanización da Rúa Otero Pedrayo FACZT - PRTR ano 2022

26. Remodelación do Parque do Centenario e a intersección coa Rúa Miguel 
Rodríguez Bautista, Avda da Constitución e Rúa da Feira

FACZT - PRTR ano 2022

27. Dotación de novas cámaras para a seguridade cidadá e mellora da 
mobilidade

PSTD - PRTR ano 2022

28. Adquisición dunha nova caseta de socorristas con torre de vixilancia para 
a Praia de Coroso

PSTD - PRTR ano 2022

29. Adquisición da Conserveira Cerqueira e a edificación anexa PSTD - PRTR ano 2022

30. Rehabilitación da edificación anexa a Conserveira Cerqueira, mediante o 
proxecto de musealización

PSTD - PRTR ano 2022

31. Renovación de la Red Switching municipal do Concello de Ribeira Liña 4, compoñente 
11 – PRTR

ano 2022

32. Comunicación fibra óptica formando anelo parking-auditorio-casa da 
xuventude

Liña 4, compoñente 
11 – PRTR

ano 2022

33. Desenvolvemento de integración coa carpeta cidadá Liña 5, compoñente 
11 – PRTR

ano 2022

Este escenario, en harmonía con el PEF (Plan Económico Financeiro), é consecuente coas seguintes circunstancias 
postas de manifesto pola vía do gasto e o ingreso:

GASTO:

1. Gastos de persoal experimentan un incremento derivado da aplicación do Real Decreto-lei 14/2025, de 2 de 
decembro, polo que se aproban as medidas en materia retributiva para o persoal ao servizo do sector 
público. Este marco normativo establece unha suba salarial obrigatoria, de carácter básico e aplicable a 
todas as Administracións públicas, incluídos os concellos, o que supón un aumento directo do capítulo I do 
orzamento municipal.

Este incremento retributivo, de obrigado cumprimento, impacta de maneira significativa na capacidade 
financeira do Concello, especialmente nun contexto marcado pola elevada inflación e pola ausencia dunha 
nova Lei de Orzamentos Xerais do Estado desde 2022. A combinación destes factores limita a marxe de 
manobra orzamentaria e obriga a realizar un esforzo adicional para garantir o mantemento dos servizos 
públicos e o cumprimento das obrigas legais en materia de persoal.

2. Gastos correntes, O Concello, a través das distintas áreas municipais, vese na obriga de asumir unhas 
elevadas taxas de inflación que afectan directamente aos gastos correntes e encarecen a prestación dos 
servizos públicos. A esta situación súmase a falta dunha Lei de Orzamentos Xerais do Estado actualizada, 
xa que non se aproba unha nova desde o ano 2022. Esta ausencia de marco orzamentario estatal dificulta e 
estrangula aínda máis a xa de por si precaria economía local, limitando a capacidade municipal para dar 
resposta a todas as necesidades da veciñanza.

INGRESO:

1. Prodúcese un aumento obrigado do ingreso corrente, motivado pola necesidade de fortalecer a estrutura 
financeira municipal a través das achegas do Plan de Obras e Servizos (POS) da Deputación Provincial. 
Este reforzo resulta imprescindible para garantir a estabilidade orzamentaria e asegurar a cobertura das 
obrigas municipais nun contexto marcado polo incremento dos custos de funcionamento, pola presión 
inflacionaria e pola limitada capacidade recadadora propia.

A incorporación destes recursos provinciais permite o equilibrio entre ingresos e gastos correntes, ao tempo 
que contribúe a manter a prestación dos servizos públicos esenciais e a viabilidade económica do Concello.

2. Non existe endebedamento bancario neste proxecto de orzamento 2026.

Así as cousas, o Orzamento Municipal do Concello de Ribeira para o exercicio 2026, integrado unicamente polo do 
propio Concello, ascende a un total de 34.058.224,28 euros, situándose en +4.301.763,93 euros por riba do exercicio 
anterior, o que representa un incremento do 14,46%. O importe global do orzamento para o exercicio 2026 representa, 
aproximadamente, 1.256,28 euros por habitante (considerando unha poboación próxima aos 27.110 habitantes)1.

Unha vez cuberto o gasto corrente necesario para o funcionamento e mantemento dos servizos básicos, e que deben 
financiarse con gasto corrente, destínase o exceso de ingresos correntes ao investimento, o cal alcanza neste exercicio 
a cifra de 5.292.006,74 euros (aproximadamente o 15,54% do total do orzamento). Deste modo, e dende o punto de 
vista do gasto, as partidas principalmente dotadas son as destinadas a gasto corrente e a gasto de persoal.

Unha análise máis completa do Orzamento revela o seguinte:

A) Estado de Ingresos

A estimación dos ingresos municipais para o exercicio 2026 require dos seguintes comentarios:

a) A variación que experimenta no seu conxunto o estado de ingresos respecto ao exercicio 2026, é dun 
+14,46%

b) Os recursos propios derivados dos impostos directos ascenden a 7,1 millóns de euros, integrando en dito 
apartado o IBI, o IVTM, o IIVTNU e o IVTM. (Imposto de Bens Inmobles de Natureza Rústica e Urbana, o 
Imposto sobre o incremento do valor dos terreos de natureza urbana, o imposto de vehículos de tracción 
mecánica e o imposto de actividades económicas).

c) A previsión de ingresos polo ICIO, estímase á vista dos datos da execución.

As taxas e prezos públicos actualízanse nalgúns casos á vista dos datos da execución, como pode ser o caso 
da taxa por uso de instalacións deportivas,  a taxa asociada ao aparcadoiro do Centenario ou a taxa polo 
servizo de axuda no fogar. 

d) Polo que respecta ao capítulo de transferencias correntes e de capital, aplicando un criterio de prudencia, 
consígnanse todas aquelas subvencións xa confirmadas ou que se derivan de convenios asinados. 

O total do capítulo de transferencias correntes sufre un importante aumento no seu conxunto dun 12,34%, e 
isto responde principalmente, como xa mencionei anteriormente, ás axudas ou convenios xestionadas por 
este Equipo de Goberno ata o momento.

Debemos resaltar o importante incremento de máis de 200 mil euros, da axuda económica percibida da 
Xunta de Galicia para sufragar os custes do servizo de axuda no fogar.

e) O capítulo de ingresos patrimoniais contempla os ingresos previstos por xuros das contas bancarias das que 
é titular o Concello; estímanse en 170 mil euros, cun notable incremento (12,51%) respecto ao ano 2025, a 
vista da execución orzamentaria e dos datos dos que dispón este Concello. 

1 Fonte: IGE.

Tamén se consignan neste capítulo os restantes ingresos derivados das concesións administrativas que se 
incrementan nun 19,59% respecto ao ano 2025.

 

f) No capítulo VI, non existe consignación neste orzamento.

g) O total do capítulo de transferencias de capital sufre un moi importante incremento (+111,56%), 
representando 1,9 millóns a maiores, respecto ao ano 2025, que se traducirán en novos investimentos para 
atender necesidades de auga, saneamento, pavimentacións, melloras nos colexios, novos puntos de luz 
pública ou mantementos.

h) Por último, en relación ao capítulo 9 de ingresos, NON existe operación de endebedamento bancario neste 
proxecto de Orzamento.
Consígnase o acordo do Pleno na sesión celebrada o 27/04/26 en relación coa solicitude de financiamento 
ao IGVS.

B) Estado de Gastos

As previsións contidas no Estado de Gastos deste proxecto de Orzamento Xeral para o exercicio 2025 son:

O Capítulo I (gastos de persoal), representa o 28,66% do Orzamento Xeral cun incremento do 2,86%, debemos ter en 
conta que o Estado segue sen aprobar a Lei de Orzamentos, polo tanto seguen vixentes os Orzamentos prorrogados 
do ano 2023 (Lei 31/2022 de 23 de decembro, de Orzamentos Xerais do Estado para o ano 2023), prorrogados para 
o ano 2024, para o 2025 e tamén para o 2026, así como a normativa concordante en materia retributiva, o que ven a 
provocar que exista un incremento salarial para o persoal funcionario e laboral a través da mesma.

- Actualización salarial de conformidade co disposto no Real Decreto-lei 14/2025, de 2 de decembro,
- Dotación extraordinaria orzamentaria e suficiente para a adaptación a normativa vixente dos postos 

afectados polo RD-Lei 6/2023, de 19 de decembro, en concreto os intervalos de niveis que deben figurar 
na Relación de Postos de Traballo (RPT), sendo de obrigado cumprimento dende decembro do ano 
2023 e condicionada a entrada en vigor do acordo do Pleno da Corporación na sesión celebrada o 
27.04.2026.

O Capítulo II (gasto corrente) representa aproximadamente o 47,60% do Orzamento Xeral cun incremento do 8,93%, 
sendo o que rexistra a maior consignación de todo o orzamento. A través dos créditos consignados dentro deste 
capítulo trátase de garantir os servizos básicos do Concello.

Así, as previsións contidas neste Estado de Gastos baséanse nos criterios e obxectivos prioritarios que a continuación 
se indican de forma resumida:

a) Con carácter xeral, os servizos actualizan as consignacións do orzamento 2025 dada a conxuntura 
económica actual, xa que os mesmos tratan de absorber as altas taxas de inflación ás que non son alleos.

En canto aos Capítulos III e IX, indicar que nel se recollen, respectivamente, as cantidades correspondentes ao pago 
de intereses e amortización da débeda viva do Concello. 

No caso do capítulo III, a diminución supón un -11,43%, dos cales, o 5,38% é consecuencia dos intereses dos novos 
préstamos bancarios concertados no ano 2024. 

Dótase consignación para responder aos intereses que nos vai a aplicar o Estado pola decisión da non execución e 
devolución de 275.000 euros relativos ao programa de fondos europeos de Fortalecemento da Actividade Comercial 
en Zonas Turísticas  PRTR-NEXT GENERATION. 

Este feito, provoca que non poda ter reflexo neste orzamento unha minoración da consignación deste capítulo superior 
ao 19%, que suporía máis de 54.000 euros para dedicar a outras necesidades.

 

O Capítulo IX increméntase nun 2,24% respecto ao orzamento 2025, consecuencia das novas concertacións de 
operacións de préstamos segundo os respectivos acordos do Pleno da Corporación no ano 2024.

Polo que se refire ás transferencias correntes, o Capítulo IV, increméntase a consignación respecto ao ano 2025 nun 
9,63%, o que representan +81 mil euros a maiores. 

É preciso indicar que no mesmo consígnanse, ademais das achegas a grupos políticos do Pleno Municipal, tamén se 
consignan de xeito nominativo dentro deste capítulo determinadas subvencións a outorgar directamente polo Concello, 
de acordo co detalle recollido na Base 51ª das de execución do orzamento e en coherencia co acordo do Pleno da 
Corporación na sesión celebrada o 27/04/2026, e promovida por este equipo de Goberno.

No capítulo VII de transferencias de capital, non existe consignación neste orzamento.

En referencia á capítulo VI de investimentos, cun importantísimo incremento do 98,36% respecto ao ano 2025, o que 
supón 2,6 millóns de euros a maiores, e o seu detalle recóllese no Anexo correspondente. 

Todos os investimentos previstos neste documento que están financiados con subvención, contan co compromiso firme 
correspondente de achega por parte do ente subvencionador, salvo nos seguintes casos, que implican que a 
dispoñibilidade dos créditos quedará condicionada á existencia dun compromiso firme de achega por parte do ente 
subvencionador para tales investimentos, como é o caso do FCA, o Plan de Camiños ou a mellora do firme de 
Polígonos Industriais, pendentes de confirmar a data deste informe, pero en todo caso son achegas que percibimos 
tódolos anos e que xa contan ca dispoñibilidade de co-financiamento municipal. 

Outro aspecto a destacar deste Orzamento é o relativo ao financiamento dos investimentos. Así, fomos quen de dedicar 
o sobrante do ingreso corrente (unha vez financiado o gasto corrente e a amortización de préstamos) a financiar os 
gastos de investimento que van permitir acometer as obras públicas necesarias para a veciñanza, como poden ser o 
caso:

Actuación orzamento

Adaptación y revisión prezos proxecto novo Polígono Industrial 
Pedras Vermellas

36 mil euros

Outros investimentos novos na rede de saneamento 58 mil euros

Outros investimentos novos na rede de auga potable 57 mil euros

Dotación de reforzo lumínico nas vías públicas 60 mil euros

Dotación de reforzo lumínico na Praza do Concello e entorno 38 mil euros

Mobiliario urbano 30 mil euros

Reposición pasarela de madeira Paseo Castro-Catía-O Carreiro 
en Aguiño 

60 mil euros

Dotación de Melloras nos colexios 80 mil euros

Equipamento nas Casas de Cultura 12 mil euros

Dotación de novos fondos bibliográficos - Biblioteca Municipal 6 mil euros

Obras menores e pavimentacións nas Parroquias 100 mil euros

Reparación paseo marítimo de Touro - Ameixida 42 mil euros

Proxecto mercados excelentes e prazas de abastos 34 mil euros

Adecuación Salón de Plenos Casa Consistorial 60 mil euros

Mobiliario e enseres Casa Consistorial 40 mil euros

Os concretos investimentos e o seu financiamento detállanse no Anexo de Investimentos do Orzamento

Así as cousas e tendo en conta todo o mencionado anteriormente, podemos observar que o Concello enfróntase a un 
escenario económico complexo, marcado por diversos factores que condicionan a súa capacidade de actuación, feito 
que nos obriga a adoptar unha planificación rigorosa, priorizando sempre as actuacións que permitan atender as 
necesidades da veciñanza.

Co obxectivo de dar resposta a todas esas demandas veciñais e de garantir un desenvolvemento equilibrado do 
municipio, establécese a seguinte relación de plans estratéxicos, cada un deles orientado a ámbitos fundamentais da 
xestión na que se está a traballar desde o seo do Goberno:

Plan de mantementos 

Ten como finalidade asegurar a conservación preventiva e correctiva das infraestruturas municipais, como poden ser 
os parques, instalacións deportivas, espazos verdes, mobiliario urbano ou edificios de uso público e cotiá.

Plan de pavimentacións

Complementando o plan de mantementos, sumamos o compromiso de asegurar a mellora do firme das rúas e as 
estradas en tódalas parroquias, así como a renovación de beirarrúas, mellora da accesibilidade e reparación de 
fochancas.

Plan de dinamización cultural

Inclúe accións destinadas a promover a actividade cultural, apoiar ás asociacións locais e fomentar a participación 
cidadá. A cultura constitúe un eixo vertebrador da vida comunitaria e un elemento clave para a cohesión social.

Plan de comercio

Ten como obxectivo fortalecer o tecido comercial local mediante campañas de consumo de proximidade, mellora da 
competitividade e dinamización das áreas comerciais. O comercio de proximidade é un motor económico e social 
fundamental para o municipio.

Plan de turismo

Orienta a promoción dos recursos turísticos, a mellora da sinalización, a posta en valor do patrimonio natural e 
cultural e a captación de visitantes. O turismo responsable e sostible contribúe á diversificación económica e á 
proxección exterior do municipio.

Plan concilia

Programa destinado a facilitar a conciliación da vida laboral, familiar e persoal mediante servizos como 
madrugadores, actividades extraescolares, campamentos e apoio ás familias. Constitúe unha ferramenta clave para a 
igualdade de oportunidades e o benestar social.

Plan de colexios

Dirixido ao compromiso coa mellora dos centros educativos municipais, incluíndo actuacións de mantemento e ou 
renovación de instalacións. 

Plan de lavadoiros

Orientado á conservación, recuperación e posta en valor dos lavadoiros tradicionais do municipio, tanto polo seu uso 
social como polo seu valor patrimonial

Plan de seguridade cidadá

O seu obxectivo é o de reforzar a protección da veciñanza mediante a mellora dos medios materiais e humanos 
destinados á seguridade, a través da optimización dos recursos da Policía Local e implantación de sistemas de 
videovixilancia.

Plan de mobilidade

Orientado á creación de novos aparcadoiros disuasorios, mellora da mobilidade ciclista e mellora do transporte 
público.

Plan de mercados en prazas de abastos

Dirixido á modernización, dinamización e posta en valor dos mercados municipais e das prazas de abastos, mellorando 
as instalacións, equipamentos, condicións hixiénico-sanitarias, sistemas de eficiencia enerxética, co obxectivo de 
fortalecer o papel destes espazos como motores económicos, sociais e culturais do municipio.

Plan de posicionamento da marca cidade

Impulsarémolo en aras a fortalecer e proxectar unha identidade propia do municipio, tanto a nivel interno coma 
externo. O plan inclúe a promoción da marca institucional, a mellora da comunicación pública e a promoción turística 
do Municipio.

Bases de Execución do Orzamento

De acordo co previsto no Real Decreto 500/1990 e no RDL 2/2004, as Bases de Execución son o equivalente a un 
Regulamento de Orzamentos Xerais a nivel do Concello. Regúlanse as seguintes materias:

- Niveles de vinculación xurídica dos créditos.
- Relación de créditos ampliables
- Regulación das transferencias de crédito.
- Tramitación dos expedientes de modificación de crédito e incorporación de remanentes de 

créditos.
- Normas reguladoras do procedemento de execución do Orzamento.
- Desconcentracións e delegacións en materia de autorizacións e disposicións de gastos.
- Documentos e requisitos que xustifiquen o recoñecemento das obrigacións.
- Acumulación de fases de execución do gasto.
- Pagos a xustificar e anticipos de caixa fixa.
- Regulación de gastos plurianuais.
- Fiscalización.
- Criterios de dubidoso cobro a aplicar para calcular o remanente de tesourería.
- Normas que han de rexer a concesión de subvencións.

Basicamente, o contido das Bases de Execución mantense nos mesmos termos que no exercicio anterior, co fin de 
convertelas nun auténtico instrumento de execución do orzamento de acordo co esixido na normativa reguladora das 
facendas locais, de xeito tal que en relación ao seu contido interesa destacar o seguinte:

a) Establécese unha referencia explícita para o caso de subvencións nominativas a conceder no exercicio, se 
fora o caso, non previstas inicialmente no Orzamento.

b) Inclúese o listado de subvencións nominativas previstas no Orzamento inicial.

c) Adaptación de determinadas normas o previsto na nova normativa contable de aplicación para a 
Administración Local. 

d) Establécese a competencia da Alcaldesa-Presidenta ou da Xunta de Goberno Local para aprobar aquelas 
modificacións do anexo de investimentos que non leven aparelladas alteracións do importe máximo da 
operación de préstamo a concertar, se fora o caso, sempre e cando as alteracións afecten a partidas 
pertencentes ao mesmo nivel de vinculación xurídica. Todo isto co fin de axilizar a xestión destas 
modificacións.

e) Establécense tamén unhas partidas específicas de transferencias correntes e de capital, a distribución das 
cales levarase a cabo por Decreto de Alcaldía, unha vez cumprido por parte dos seus beneficiarios os 
requisitos previstos para elo nas bases de execución.

PROPOSTA

Preséntase así o Orzamento Xeral do exercicio 2026 para o Concello de Ribeira no que se recollen os recursos 
previsibles a través dos cales tratar de alcanzar os obxectivos formulados por este Goberno municipal.

Por todo o exposto, propoño ao Pleno da Corporación a adopción dos seguintes Acordos:

1. Aprobar o Orzamento Xeral do Concello para 2026, composto polo Orzamento Municipal, por un importe 
nivelado en gastos e ingresos de  34.058.224,28 €  euros segundo os detalles dos Estados de Ingresos e 
Gastos que se acompañan.

2. Aprobar as Bases de Execución do Orzamento Xeral para 2026 que se achegan.
3. Aprobar o cadro de persoal que se inclúe como Anexo no Expediente do Orzamento Xeral.
4. Declarar os postos de traballo que se relacionan no cadro de persoal temporal como esenciais e prioritarios 

para levar a cabo a contratación laboral temporal.

Enterados/as os/as Sres/as concelleiros/as do contido do ditame, rematadas as intervencións nos termos que 
obran no arquivo audiovisual que incorpórase á presente acta como parte integrante da mesma en 
cumprimento do disposto no DECRETO 24/2018, DE 15 DE FEBREIRO, DA VICEPRESIDENCIA E 
CONSELLERÍA DE PRESIDENCIA, ADMINISTRACIÓNS PÚBLICAS E XUSTIZA, SOBRE OS 
LIBROS DE ACTAS E RESOLUCIÓNS DAS ENTIDADES LOCAIS GALEGAS, sómetese a votación 
o ditame da Facenda, Economía, Patrimonio e Especial de Contas de data 25 de maio de 2026, co 
seguinte resultado:

-VOTOS A FAVOR:     13 (12 PP, 1 CONCELLEIRA NON ADSCRITA)

-VOTOS EN CONTRA:  7 ( 5 BNG, 1 PS DE G-PSOE, 1 CONCELLEIRO NON ADSCRITO) 

-ABSTENCIÓNS:          0    

Polo que o Pleno da Corporación acorda por maioría absoluta dos seus membros aprobalo ditame 
transcrito da Comisión Informativa de Facenda, Economía, Patrimonio e Especial de Contas de data 
25 de maio de 2026, sobre APROBACIÓN INICIAL, SE PROCEDE, ORZAMENTOS MUNICIPAIS 
2026, e, en consecuencia, acorda:

PRIMEIRO:-Aprobar o Orzamento Xeral do Concello para 2026, composto polo Orzamento Municipal, 
por un importe nivelado en gastos e ingresos de  34.058.224,28 €  euros segundo os detalles dos Estados 
de Ingresos e Gastos que se acompañan.

SEGUNDO:-Aprobar as Bases de Execución do Orzamento Xeral para 2026 que se achegan.

TERCEIRO:-Aprobar o cadro de persoal que se inclúe como Anexo no Expediente do Orzamento Xeral.

CUARTO:-Declarar os postos de traballo que se relacionan no cadro de persoal temporal como esenciais 
e prioritarios para levar a cabo a contratación laboral temporal.

E non habendo máis asuntos que tratar, a Sra. alcaldesa-presidenta levanta a sesión ás 22 horas e 50 
minutos do día da data do que eu, como secretario dou fe e certifico.

A alcaldesa-presidenta                        O secretario xeral

  Asdo. María José Sampedro Fernández              Asdo. Juan Manuel Salguero del Valle

